
RM3.3b laksana projek
prasarana asas desa

Projek rangkumi
bina jalan, pasang
lampu serta
bekalan air bersih
dan elektrik

Oleh Ercy Gracela Ajos,
Nuratikah Athilya Hassan dan
Mukhriz Mat Husin
bhnews@bh.com.my

Kuala Lumpur: Kerajaan mem-
peruntukkan RM3.3 bilion bagi
tujuan pelaksanaan projek pra-
sarana asas desa menerusi Be-
lanjawan 2027.

Peruntukan itu merangkumi
pembinaan jalan, pemasangan
lampu jalan kampung, kemuda-
han komuniti serta penyediaan
bekalan air bersih dan elek-
trik.

Perdana Menteri, Datuk Seri
Anwar Ibrahim yang juga Men-
teri Kewangan berkata daripada
jumlah itu, peruntukan bagi
projek jalan desa ditingkatkan
kepada RM2.3 bilion berbanding
RM1.3 bilion yang disediakan
pada 2022.

Peningkatan peruntukan itu

i s Al

Peningkatan peruntukan memperkukuh kemudahan infrastruktur dan akses bagi penduduk luar bandar.

bertujuan memperkukuh kemu-
dahan infrastruktur dan akses
bagi penduduk luar bandar.

Pemasangan lampu solar

Bagi tujuan itu, Tenaga Nasional
Berhad (TNB) akan turut melak-

sanakan pemasangan lampu ja-
lan solar di kampung serta panel
solar bumbung di rumah keba-
jikan dan rumah ibadat.

Usaha menambah baik bekalan
elektrik juga dilaksanakan di se-
kolah tahfiz, pondok dan perkam-
pungan Orang Asli.

Dalam perkembangan berkai-
tan, Perdana Menteri memak-
lumkan pentadbiran MADANI
berjaya menyelaraskan Kkesepa-
katan antara Kerajaan Perak dan
Pulau Pinang menerusi Perjan-

jian Bekalan Air Pukal bagi tem-
poh 40 tahun.

Usaha juga diteruskan untuk
meningkatkan akses Kepada air
bersih di seluruh negara mene-
rusi program Pengurangan Air
Tidak Terhasil (NRW) Kebang-
saan dengan peruntukan RM2.5
bilion.

Program itu memberi tumpuan
kepada penggantian paip kritikal
yang usang sepanjang 1,900 ki-
lometer (km) bagi meningkatkan
kecekapan sistem bekalan air.

